
01. सार्वजनिक वितरण प्रणाली से वितरित अनाज पर मूल्य बढ़ाने का उद्देश्य है?

(A) किसानों को आकर्षक कीमत मिले।

(B) अनाज के उपयोग को नियंत्रित किया जा सके।

(C) इस योजना में निहित सब्सिडी (Subsidy) का भार कम हो सके।

(D) इस योजना से लाभ कमाना।

उत्तर -(C)

NOTE : सार्वजनिक वितरण प्रणाली (Public Distribution System) PDS के माध्यम से सरकार गरीब परिवारों को उचित मूल्य परखाद्यान्न उपलब्ध कराती है। यदि सरकार पी.डी.एस. से वितरित अनाजों की कीमतों में वृद्धि करती है, तो इसका प्रत्यक्ष प्रभाव यह होगा कि, पीडीएस पर दी जाने वाली सब्सिडी का भार सरकार पर कम होगा। पी.डी.एस. का प्रारंभ सन् 1940 में किया गया था जिसका विस्तार 1970-1980 के दौरान व्यापक स्तर पर हुआ।

02. राष्ट्रीय बागवानी मिशन का उद्देश्य नहीं है?

(A) बागवानी क्षेत्र की समग्र वृद्धि करना।

(B) किसानों की आय में वृद्धि करना।

(C) शस्येत्तर प्रबंधन (पोस्ट-हार्वेस्ट मैनेजमेंट) करना।

(D) मानव संसाधन विकास करना।

उत्तर – (D)

NOTE : वर्ष 2005-06 में प्रारम्भ राष्ट्रीय बागवानी मिशन (National Horticulture Mission) एक केन्द्र प्रायोजित योजना है जिसके प्रमुख उद्देश्य निम्नलिखित है – बागवानी क्षेत्र की समग्र वृद्धि तथा कृषक समूहों के निर्माण को प्रोत्साहित करना, उत्पादों के प्रसंस्करण एवं विपणन के माध्यम से शस्येत्तर प्रबंधन (Post Harvest Management) की व्यवस्था करना तथा बागवानी उत्पादन किसानों की आय एवं पोषण सुरक्षा में वृद्धि करना।

03. किस पंचवर्षीय योजना में कृषि क्षेत्र ने ऋणात्मक वृद्धि प्रदर्शित की?

(A) तीसरी में

(C) सातवीं में

(B) पाँचवीं.

(D) नौवीं में

उत्तर – (A)

NOTE : तीसरी पंचवर्षीय योजना (Third Five Year Plan) में कृषि क्षेत्र ने ऋणात्मक वृद्धि प्रदर्शित की थी। सन् 1961 से 1966 को अवधि में कृषि उत्पादन की वृद्धि दर (-1.0) प्रतिशत दर्ज की गई। यह भारत के लिए युद्ध. अकाल एवं राजनीतिक अस्थिरता का काल था।

04. राष्ट्रीय हॉटीकल्चर मिशन किस पंचवर्षीय योजना में आरंभ किया गया था?

(A) ग्यारहवीं पंचवर्षीय योजना में

(B) दसवीं पंचवर्षीय योजना में

(C) नौवीं पंचवर्षीय योजना में

(D) उपर्युक्त में से कोई नहीं

उत्तर – (B)

NOTE : राष्ट्रीय हार्टीकल्चर मिशन (National Horticulture Mission) एक केन्द्र प्रायोजित योजना है। यह मिशन 10वीं पंचवर्षीय योजना के दौरान वर्ष 2005 में प्रारंभ किया गया था। इस योजना का उद्देश्य, भारत में बागवानी क्षेत्र का समग्र विकास करना और उत्पादन बढ़ाना है।

05. ऑपरेशन ग्रीन (Operation Green) का उद्देश्य है?

(A) टमाटर, प्याज एवं आलू का मूल्य नियंत्रण

(B) अनाजों के मूल्य का नियंत्रण

(C) दलहनों के मूल्य का नियंत्रण

(D) उपर्युक्त में कोई नहीं

उत्तर – (A)

NOTE : बजट वर्ष 2018-19 में टमाटर, प्याज एवं आलू (TOP) की कीमतों को स्थिर रखने हेतु ऑपरेशन ग्रीन की शुरुआत की गई है। इसका उद्देश्य है- किसानों को उनके उपजों की सही कीमत प्राप्त हो तथा उपभोक्ताओं को भी उपयुक्त कीमतों पर ये उत्पाद प्राप्त हों। इसके लिए बजट में 500 करोड़ रुपये का प्रावधान किया गया है।

06. प्रधानमंत्री किसान सम्पदा योजना सम्बंधित है?

(A) कृषि क्षेत्र से

(B) वित्तीय क्षेत्र से

(C) बैंकिंग क्षेत्र से

(D) सार्वजनिक उपक्रमों से

उत्तर – (A)

NOTE : वर्ष 2016-20 की अवधि हेतु 6,000 करोड़ रुपये की लागत के साथ एक नई केन्द्र प्रायोजित योजना प्रधानमंत्री किसान सम्पदा योजना (खाद्य प्रसंस्करण उद्योग मंत्रालय द्वारा) प्रारंभ की गई है। इसका उद्देश्य, कृषि उपजों की बर्बादी में कमी लाकर एवं प्रसंस्कृत कृषि उपजों के निर्यात में वृद्धि के माध्यम से किसानों की आय में वृद्धि करना है। इस योजना में कृषि प्रसंस्करण संकुलों (Agro Processing Cluster) के निर्माण का भी प्रावधान किया गया है।

07. राष्ट्रीय किसान आयोग का गठन कब हुआ?

(A) वर्ष 2002 में

(B) वर्ष 2003 में

(C) वर्ष 2004 में

(D) वर्ष 2005 में

उत्तर – (C)

NOTE : राष्ट्रीय किसान आयोग (National Commission for Farmer) का गठन वर्ष 2004 में कृषि वैज्ञानिक एम.एस. स्वामीनाथन की अध्यक्षता में किया गया। इसका मुख्यालय नई दिल्ली में है। इसका उद्देश्य किसानों की हितों की सुरक्षा करना है। आयोग द्वारा प्रस्तुत रिपोर्ट में कृषि क्षेत्र में तीव्र तथा समावेशी विकास पर बल दिया गया है, जो 11वीं पंचवर्षीय योजना (2007 12) का प्रमुख लक्ष्य था।

08. वर्तमान में भारत का सबसे बड़ा वस्त्र उद्योग केन्द्र है?

(A) अहमदाबाद

(B) कानपुर

(C) मुम्बई

(D) सूरत

उत्तर – (C)

NOTE : भारत का सबसे बड़ा वस्त्र उद्योग केन्द्र मुम्बई है। यहाँ कपड़ा मिलों की संख्या सर्वाधिक है। यहाँ से यूरोपीय देशों, पश्चिम एशियाई देशों तथा अफ्रीकी देशों को वृहद स्तर पर वस्त्रों का निर्यात किया जाता है।

09. स्वतंत्र भारत की प्रथम औद्योगिक नीति की घोषणा कब की गई थी?

(A) 1957 में

(B) 1948 में

(C) 1950 में

(D) 1956 में

उत्तर – (B)

NOTE : स्वतंत्रता के पश्चात् देश की प्रथम औद्योगिक नीति की घोषणा 6 अप्रैल, 1948 को तत्कालीन उद्योग मंत्री डॉ. श्यामा प्रसाद मुखर्जी के द्वारा की गई थी। इस नीति ने आगामी वर्षों में भारत की मिश्रित अर्थव्यवस्था के लक्ष्यों का पथ-प्रदर्शन किया।

10. भारतीय हीरा संस्थान कहाँ स्थित है?

(A) नई दिल्ली में

(B) मुम्बई में

(C) सूरत में

(D) जयपुर में

उत्तर – (C)

NOTE : भारतीय हीरा संस्थान सूरत (गुजरात) में स्थापित किया गया है। भारतीय आभूषणों की गुणवत्ता, डिजाइन और वैश्विक प्रतिस्पर्धा बढ़ाने के उद्देश्य से भारतीय हीरा संस्थान की स्थापना वर्ष 1978 में की गई थी।

11. भिलाई स्टील संयंत्र किस प्रकार का उपक्रम है?

(A) सार्वजनिक

(B) निजी

(C) सहकारी

(D) सार्वजनिक-निजी संयुक्त

उत्तर – (A)

NOTE : छत्तीसगढ़ के भिलाई में स्थित भिलाई स्टील संयंत्र सार्वजनिक क्षेत्र का उपक्रम है। इसकी स्थापना वर्ष 1955 में पूर्व सोवियत संघ के सहयोग से की गई थी। यह सार्वजनिक क्षेत्र का भारत का पहला इस्पात संयंत्र है। यह भारतीय इस्पात प्राधिकरण लिमिटेड (SAIL) के अन्तर्गत संचालित होता है।

Economics Questions in Hindi

12. राष्ट्रीय निवेश कोष (National Investment Fund: NIF) के सम्बंध में निम्नलिखित में से कौन सा कथन सत्य है?

(A) इसमें प्रत्यक्ष विदेशी निवेश से प्राप्त आय रखी जाती है।

(B) इसमें लोगों द्वारा खरीदी गई सरकारी प्रतिभूतियाँ रखी जाती हैं।

(C) इसमें सार्वजनिक उपक्रमों के विनिवेश से प्राप्त होने वाली राशि रखी जाती है।

(D) इस कोष का प्रबन्धन रिजर्व बैंक द्वारा किया जाता है।

उत्तर – (C)

NOTE : इसे निवेश और लोक परिसंपत्ति प्रबंधन विभाग के अंतर्गत वर्ष 2005 में स्थापित किया गया था। राष्ट्रीय निवेश कोष में सार्वजनिक उपक्रमों के विनिवेश से प्राप्त आय को रखा जाता है। इस कोष के अंतर्गत आरक्षित राशि का 75% शिक्षा, स्वास्थ्य तथा

सामाजिक विकास जैसे क्षेत्रों पर व्यय किया जाता है तथा 25% राशि का प्रयोग सार्वजनिक क्षेत्र की इकाइयों में निवेश हेतु व्यय किया जाता है।

13. भारत में महारत्न कंपनियों की संख्या कितनी है?

(A) छ:

(B) सात

(C) दस

(D) नौ

उत्तर – (C)

NOTE : भारत में महारत्न कम्पनियों की संख्या वर्तमान में आठ हैं –

1. स्टील अथॉरिटी ऑफ इण्डिया लिमिटेड (SAIL)

2. तेल एवं प्राकृतिक गैस निगम (ONGC)

3. भारतीय तेल निगम (IOC)

4. राष्ट्रीय ताप विद्युत निगम (NTPC)

5. कोल इण्डिया लिमिटेड (CIL)

6. भारत हैवी इलेक्ट्रिकल्स लिमिटेड (BHEL)

7. गैस अथॉरिटी ऑफ इण्डिया लिमिटेड (GAIL)

8. भारत पेट्रोलियम कार्पोरेशन लिमिटेड (BPCL)

9. हिन्दुस्तान पेट्रोलियम कॉर्पोरेशन लिमिटेड (HPCL)

10. पावर ग्रिड कॉर्पोरेशन ऑफ इंडिया लिमिटेड (PGCIL)

वर्तमान में भारत में 14 नवरल तथा 74 मिनीरत्न कंपनियाँ हैं।

14. अर्थव्यवस्था के कोर क्षेत्र के अंतर्गत कौन सा उद्योग शामिल नहीं है?

(A) लौह इस्पात

(B) परिवहन

(C) उर्वरक

(D) इस्पात

उत्तर – (B)

NOTE : परिवहन अर्थव्यवस्था के कोर क्षेत्र के अंतर्गत शामिल नहीं है। कोर क्षेत्र के अन्तर्गत निम्नलिखित उद्योग शामिल हैं-

1. विद्युत, 2. कोयला, 3. कच्चा तेल, 4. प्राकृतिक गैस, 5. सीमेण्ट, 6. रिफाइनरी उत्पाद, 7. उर्वरक और 8. इस्पात।

कोर क्षेत्र औद्योगिक उत्पादन सूचकाक (IIP) के लगभग 40% भाग का प्रतिनिधित्व करते हैं।

15. 15वें वित्त आयोग का अध्यक्ष कौन है?

(A) मनमोहन सिंह

(B) वसंत सेठ

(C) शिव शंकर

(D) एन. के. सिंह

उत्तर – (D)

NOTE : पन्द्रहवें वित्त आयोग का अध्यक्ष एन.के. सिंह को नियुक्त किया गया है। इस आयोग को वर्ष 2020-25 अवधि के लिए रिपोर्ट प्रस्तुत करनी थी किन्तु इसकी कार्यावधि में विस्तार कर दिया गया है। अब इसके द्वारा दो रिपोर्ट प्रथम वर्ष 2020-21 के लिए तथा द्वितीय 2021-26 हेतु प्रस्तुत की जाएगी। छः सदस्यीय वित्त आयोग का प्रमुख कार्य संघ (केन्द्र) व राज्यों के मध्य करों का तार्किक विभाजन करना है।

16. वैट पहली बार कहाँ लागू किया गया?

(A) जर्मनी

(B) स्पेन

(C) फ्रांस

(D) रूस

उत्तर – (C)

NOTE : वैट सबसे पहले 10 अप्रैल, 1954 को फ्रांस में लागू किया गया। यह एक अप्रत्यक्ष कर है। किसी वस्तु के उत्पादन की प्रक्रिया के प्रत्येक चरण पर वस्तु के संवर्द्धित मूल्य के आधार पर कर के आकलन को मूल्य संवर्द्धित कर (Value Added Tax) प्रणाली कहते हैं। जिसे भारत में 1 अप्रैल, 2005 में लागू किया गया। 1 जुलाई, 2017 से लागू वस्तु एवं सेवा कर (GST) ने वैट को प्रतिस्थापित कर दिया है।

17. कौन सा निकाय यह निर्धारित करता है कि संघ के कर में राज्य का हिस्सा किस प्रकार का होगा?

(A) वित्त आयोग

(B) नीति आयोग

(C) चुनाव आयोग

(D) वित्त मंत्रालय

उत्तर – (A)

NOTE : वित्त आयोग भारतीय संविधान के अनुच्छेद-280 के अन्तर्गत स्थापित एक संवैधानिक निकाय (Constitutional Body) है। वित्त आयोग ही यह निर्धारित करता है कि, केन्द्र व राज्यों के बीच करों का विभाजन किस प्रकार हो। इसका गठन प्रत्येक पाँच वर्ष के लिए राष्ट्रपति द्वारा किया जाता है। चुनाव आयोग लोकसभा व

विधानसभा आदि के चुनाव से सम्बंधित निकाय है तथा नीति आयोग भारत सरकार का नीति सम्बन्धी थिंक टैंक है।

18. अप्रत्यक्ष कर की प्रकृति कैसी होती है?

(A) अधोगामी

(B) प्रतिगामी

(C) प्रगतिशील

(D) आनुपातिक

उत्तर – (B)

NOTE : अप्रत्यक्ष करों में कर का भार उपभोक्ता पर स्थानांतरित कर दिया जाता है। इसमें कर वहन कर्ता और कर वाहक अलग-अलग होते हैं। इस कर के प्रावधानों का अमीर, गरीब दोनों पर समान प्रभाव पड़ता है इसलिए इसे प्रतिगामी कर के रूप में जाना जाता है।

19. भारत में बीमा क्षेत्र किसके द्वारा नियमित किया जाता है?

(A) आई.आर.डी.ए.

(B) सी.आई.आई.

(C) एम.आर.बी.आई

(D) सेबी.

उत्तर – (A)

NOTE : भारतीय बीमा नियामक और विकास प्राधिकरण (Insurance Regulatory and Development Authority-IRDA) भारत में बीमा क्षेत्र की सर्वोच्च नियामक संस्था है। इसकी स्थापना वर्ष 1999 में संसद द्वारा पारित एक अधिनियम के माध्यम से की गई थी।

20. न्यूयॉर्क स्टॉक एक्सचेंज में सूचीबद्ध होने वाली भारत की पहली सरकारी कम्पनी है?

(A) विदेश संचार निगम लिमिटेड

(B) महानगर टेलीफोन निगम लिमिटेड

(C) SAIL

(D) ONGC

उत्तर – (A)

NOTE : विदेश संचार निगम लिमिटेड न्यूयॉर्क स्टॉक एक्सचेंज में सूचीबद्ध होने वाली भारत की पहली सरकारी कम्पनी है। बाजार पूँजीकरण की दृष्टि से यह विश्व का सबसे बड़ा स्टॉक एक्सचेंज है।

21. NASDAQ में सूचीबद्ध होने वाली पहली भारतीय कम्पनी है?

(A) रिलायन्स

(B) TCS

(C) HCL

(D) इन्फोसिस

उत्तर – (D)

NOTE : वर्ष 1999 में इन्फोसिस NASDAQ में सूचीबद्ध होने वाली पहली भारतीय कम्पनी बनी। NASDAQ एक अमेरिकी स्टॉक एक्सचेंज है।

22. तरलता अधिमान (Liquidity Preference) का अर्थ है?

(A) बॉण्ड तथा शेयर के रूप में परिसंपत्ति धारण करना।

(B) नकदी के रूप में परिसम्पत्ति धारण करना।

(C) अचल संपत्ति का निर्माण।

(D) आभूषणों के रूप में परिसम्पत्ति।

उत्तर – (B)

NOTE : तरलता अधिमान का अर्थ है कि दीर्घ काल तक कम तरल परिसंपत्ति तथा निवेश के बदले अधिक तरल परिसंपत्ति को धारण करने की निवेशकों की वरीयता के कारण उत्पन्न मुद्रा की माँग में वृद्धि।

23. भारत में निम्न में से कौन राजकोषीय नीति निर्धारित करता है?

(A) नीति आयोग

(B) वित्त आयोग

(C) वित्त मंत्रालय

(D) भारतीय रिजर्व बैंक

उत्तर – (C)

NOTE : सरकार द्वारा राजस्व संग्रह (Revenue Collection) अर्थात् आय तथा सार्वजनिक व्यय (Public Expenditure) के उचित नियमन के माध्यम से अर्थव्यवस्था को वांछित स्वरूप प्रदान करने की सरकारी नीति राजकोषीय नीति कहलाती है। भारत में राजकोषीय नीति का निर्धारण केन्द्र सरकार के वित्त मंत्रालय के द्वारा किया जाता है। सरकार सार्वजनिक व्यय, कराधान सार्वजनिक ऋण आदि उपकरणों के माध्यम से राजकोषीय नीति में परिवर्तन करती है।

24. निम्नलिखित प्रस्तावों में से किसका सम्बंध संघीय बजट से है?

(A) निंदा प्रस्ताव

(B) ध्यानाकर्षण प्रस्ताव

(C) कटौती प्रस्ताव

(D) स्थगन प्रस्ताव

उत्तर – (C)

NOTE : कटौती प्रस्ताव (Cut Motion) का सम्बंध संघीय बजट से है। जिस प्रस्ताव के द्वारा सरकार या उसके किसी विभाग द्वारा धन के लिए प्रस्तावित माँग में विपक्ष द्वारा कमी का प्रस्ताव किया जाता है, उसे कटौती प्रस्ताव कहते हैं। ध्यानाकर्षण तथा स्थगन प्रस्ताव किसी व्यापक लोकमहत्व के विषय पर चर्चा के लिए लाए जाते हैं।

25. भारत में घाटे की वित्त व्यवस्था किस उद्देश्य से उपयोग की जाती है?

(A) आर्थिक विकास के प्रोत्साहन के लिए

(B) सार्वजनिक ऋण चुकाने के लिए

(C) भुगतान शेष का समायोजन करने के लिए

(D) विदेशी ऋण कम करने के लिए

उत्तर – (A)

NOTE : भारत जैसे देश में घाटे की वित्त व्यवस्था का मुख्य उद्देश्य है आर्थिक विकास को प्रोत्साहन देना। घाटे की वित्त व्यवस्था के द्वारा भारत सरकार लोक व्यय (Public Expenditure) को बढ़ावा देती है, जिससे आर्थिक गतिविधियों को प्रोत्साहन मिलता है।

26. भारत सरकार की राजकोषीय नीति का निम्न में से कौन सा उद्देश्य नहीं है?

(A) पूर्ण रोजगार

(B) धन तथा आय का न्यायोचित वितरण

(C) अंतरराज्यीय व्यापार का नियमन

(D) मूल्य स्थिरता

उत्तर – (C)

NOTE : राष्ट्रीय आय, उत्पादन एवं रोजगार के सम्बंध में वांछित प्रभावों की प्राप्ति हेतु आगमों तथा व्ययों की सरकार द्वारा प्रयुक्त कार्ययोजना राजकोषीय नीति कहलाती है। भारत सरकार की राजकोषीय नीति में करों के माध्यम से धन तथा आय का न्यायोचित वितरण, पूर्ण रोजगार तथा मुद्रास्फीति को नियंत्रित कर मूल्य स्थिरता प्राप्त करना प्रमुख उद्देश्य है।

27. निम्न में से कौन सा एक मुद्रा के अवमूल्यन का प्रभाव नहीं है?

(A) इससे आयातकर्ता देश में मुद्रा अवस्फीति होती है।

(B) इससे निर्यातकर्ता देश में मुद्रा अवस्फीति होती है।

(C) इससे निर्यातकर्ता देश में मुद्रा अधिकृत होती है।

(D) इससे आयातकर्ता देश में मुद्रा अवमूल्यन होता है।

उत्तर – (A)

NOTE : मुद्रा के अवमूल्यन से आयातकर्ता देश में मुद्रा अवस्फीति नहीं होती क्योंकि देश में आयातित वस्तुओं की कीमत बढ़ने के कारण कीमत-स्तर में वृद्धि होती है। जिससे आयात में कमी आती है तथा निर्यात सस्ता होने के कारण निर्यात में वृद्धि होती है।

28. सुपर 301 किससे सम्बंधित है?

(A) अंतर्राष्ट्रीय संधि

(B) परमाणु विस्फोट

(C) मानवाधिकार

(D) मुक्त व्यापार में अवरोध

उत्तर – (D)

NOTE : सुपर-301 अथवा स्पेशल-301 अमेरिकी व्यापार एवं प्रतिस्पर्धा अधिनियम-1988 की वह धारा है, जिसके अन्तर्गत अमेरिका के द्वारा किसी भी देश के विरुद्ध आर्थिक कार्यवाही की जाती है। इसे WTO की मुक्त व्यापार नीति के विपरीत माना जाता है।

29. विदेशी संस्थाओं के द्वारा भारतीय कम्पनियों के शेयर एवं बॉन्ड खरीदने को कहते हैं?

(A) विदेशी प्रत्यक्ष निवेश

(B) पोर्टफोलियो निवेश

(C) संस्थागत निवेश

(D) विदेशी अप्रत्यक्ष निवेश

उत्तर – (B)

NOTE : विदेशी संस्थाओं द्वारा भारतीय कम्पनियों के शेयर व बॉन्ड खरीदने को पोर्टफोलियो निवेश (Portfolio Investment) कहते हैं। इसके अन्तर्गत निवेशकर्ता को कम्पनी के निदेशक मण्डल में शामिल नहीं किया जाता है, क्योंकि इसमें निवेशक की भागीदारी कम्पनी के सम्पूर्ण शेयर के 10% से भी कम होती है। इसे FII अथवा FPI भी कहा जाता है।

30. निजी निवेश को कहा जाता है?

(A) स्वायत्तपूर्ण निवेश

(B) विदेशी संस्थागत निवेश

(C) विदेशी प्रत्यक्ष निवेश

(D) प्रेरित निवेश

उत्तर – (D)

NOTE : निजी निवेश को प्रेरित निवेश भी कहा जाता है क्योंकि, प्रेरित निवेश आय एवं अर्थव्यवस्था की संवृद्धि से प्रभावित होता है। किसी अर्थव्यवस्था में निजी निवेश का अर्थ उन पूँजीगत संपत्तियों में निवेश से है, जो उत्पादन में सहायता करती हैं और यह पूर्णतः आय एवं अर्थव्यवस्था की संवृद्धि पर निर्भर होता है।

31. किसी देश का अन्य देशों के साथ मौद्रिक विनिमय के वार्षिक विवरण को कहा जाता है?

(A) व्यापार संतुलन

(B) मौद्रिक-प्राप्ति संतुलन

(C) भुगतान संतुलन

(D) बैलेंस शीट (तुलन पत्र)

उत्तर – (C)

NOTE : किसी देश का अन्य देशों के साथ मैद्रिक विनिमय का वार्षिक विवरण भुगतान संतुलन (Balance of Payment) कहलाता है। भुगतान सन्तुलन वस्तुतः किसी देश के अन्तर्राष्ट्रीय आर्थिक संव्यवहार का ही विवरण है।

32. भारत का भुगतान संतुलन ठीक किया जा सकता है?

(A) घरेलू मुद्रा के अवमूल्यन के द्वारा

(B) निर्यात को बढ़ाकर

(C) आयात प्रतिस्थापन के द्वारा

(D) उपर्युक्त सभी

उत्तर – (D)

NOTE : उपर्युक्त सभी विधियों द्वारा भुगतान संतुलन को ठीक किया जा सकता है क्योंकि, घरेलू मुद्रा के अवमूल्यन से अन्तर्राष्ट्रीय व्यापार में लाभ होता है। इसी प्रकार, आयात को निर्यात से प्रतिस्थापित करके एवं निर्यात बढ़ाकर भी भुगतान संतुलन को ठीक किया जा सकता है। इसकी अन्य विधियाँ निम्नलिखित हैं –

1. निर्यात को बढ़ाकर

2. आयात पर प्रतिबंध लगाकर

3. आयात प्रतिस्थापन के द्वारा

4. विदेशी मुद्रा विनिमय पर कोटा लगाकर

33. सार्वजनिक क्षेत्र में विनिवेश को क्या कहा जाता है?

(A) उदारीकरण

(B) वैश्वीकरण

(C) औद्योगिकरण

(D) निजीकरण

उत्तर – (D)

NOTE : विनिवेश स्वामित्व हस्तांतरण की एक प्रक्रिया है। सरकारी क्षेत्र के उपक्रमों में विनिवेश को निजीकरण (Privatisation) कहते हैं। निजीकरण वह प्रक्रिया है, जिसमें सरकार सार्वजनिक उपक्रमों के स्वामित्व को निजी व्यवसायी या उद्यमी को बेचती है। विनिवेश द्वारा प्राप्त पूँजी को राष्ट्रीय निवेश कोष में रखा जाता है।

34. भारत सरकार के बजट में कुल प्राप्ति व कुल व्यय के अंतर को कहा जाता है?

(A) राजकोषीय घाटा

(B) बजट घाटा

(C) राजस्व घाटा

(D) चालू घाटा

उत्तर – (B)

NOTE : बजट घाटा कुल व्यय व कुल प्राप्तियों के मध्य अन्तर होता है। कुल व्यय के अन्तर्गत गैर ऋण प्राप्तियाँ (प्राथमिक व्यय) तथा ऋण व्यय (द्वितीयक व्यय) शामिल हैं। जबकि, कुल प्राप्तियों में गैर ऋण प्राप्तियाँ एवं बाजार उधार शामिल हैं।

35. भारत सरकार के बजट आँकड़ों में, राजकोषीय घाटा है?

(A) कुल व्यय – कुल प्राप्ति

(B) राजस्व व्यय – राजस्व प्राप्ति

(C) पूँजीगत व्यय – पूँजी प्राप्ति + बाजार उधारी

(D) कुल व्यय प्राथमिक प्राप्तियाँ (गैर ऋण प्राप्तियाँ)

उत्तर – (D)

NOTE : राजकोषीय घाटा सरकार के कुल व्यय में से गैर ऋण राजस्व प्राप्तियों को घटाने से प्राप्त होता है। सामान्यतः सरकार द्वारा अपने राजकोषीय घाटे को समाप्त करने के लिए बाजार से ऋण लिए जाते हैं। अत: सरकार द्वारा बाजार से लिए गये सकल ऋण को राजकोषीय घाटा कहते हैं।

36. हाल के वर्षों में भारत सरकार के व्यय का सबसे बड़ा क्षेत्र है?

(A) रक्षा

(B) सहायिकी (सब्सिडी)

(C) ब्याज भुगतान

(D) सामान्य सेवाएँ

उत्तर – (C)

NOTE : केन्द्रीय बजट 2020-21 के अनुमानों के अनुसार, करों एवं शुल्कों में राज्यों के हिस्से के अतिरिक्त सरकार के बजट व्यय का सबसे बड़ा भाग (18%) ब्याज के भुगतान में व्यय होगा। इसके बाद व्यय की अन्य प्रमुख मदे केन्द्रीय क्षेत्र की योजनाओं (13%), केन्द्र प्रायोजित योजनाएँ (9%) रक्षा (8%), आर्थिक सहायता (6%) आदि हैं।

37. निम्नलिखित में कौन ब्रिक्स (BRICS) का सदस्य नहीं है?

(A) भारत

(B) चीन

(C) सऊदी अरब

(D) ब्राजील

उत्तर – (C)

NOTE: सऊदी अरब ब्रिक्स का सदस्य नहीं है। ब्रिक मूलत: चार देशों का समूह (ब्राजील, रूस, इण्डिया तथा चीन) था, जिसमें दक्षिण अफ्रीका के मिलने के बाद यह ब्रिक्स के रूप में परिवर्तित हो गया।

इसे भी पढ़ें → 50 Economics Quiz in Hindi

38. निम्नलिखित में से कौन सा देश दक्षिण एशियाई क्षेत्रीय सहयोग संगठन (SAARC) का सदस्य नहीं है?

(A) भारत

(B) पाकिस्तान

(C) कम्बोडिया

(D) नेपाल

उत्तर – (C)

NOTE : दक्षिण एशियाई क्षेत्रीय सहयोग संघ (SAARC) की स्थापना दिसम्बर, 1985 (ढाका) में हुई। इसका मुख्यालय काठमांडू में है। इसके सदस्य राष्ट्र हैं- अफगानिस्तान, बांग्लादेश, भूटान, भारत, मालदीव नेपाल, पाकिस्तान व श्रीलंका।

39. विश्व व्यापार संगठन (WTO) का पूर्ववर्ती नाम था?

(A) UNCTAD

(B) GATT

(C) UNIDO

(D) OECD

उत्तर – (B)

NOTE : विश्व व्यापार संगठन का पूर्ववर्ती नाम व्यापार एवं टैरिफ पर सामान्य समझौता (General Agreement On Trade and Tarif-GATT-1948) अर्थात् गैट था। वर्ष 1995 में हुई मराकेश संधि के द्वारा इसका नाम परिवर्तन (WTO) व कार्य विस्तार हुआ।

40. संयुक्त राज्य सुरक्षा परिषद के पाँच स्थायी सदस्य कौन से हैं?

(A) संयुक्त राज्य अमेरिका, चीन फ्रांस, रूस, कनाडा।

(B) चीन, फ्रांस, रूस, यू.के., अमेरिका।

(C) जापान, जर्मनी, रूस, यू.के., अमेरिका।

(D) जर्मनी, चीन, संयुक्त राज्य अमेरिका, रूस, यू.के.।

उत्तर – (B)

NOTE : संयुक्त राष्ट्र सुरक्षा परिषद का मुख्य कार्य अंतर्राष्ट्रीय शांति एवं

सुरक्षा को बनाए रखना है। इसके 15 सदस्य होते हैं, जिसमें 10

अस्थायी तथा 5 स्थायी सदस्य होते हैं।

इसके स्थायी सदस्य हैं – रूस, U.K., चीन, U.S.A. और फ्रांस।

41. ब्रिक्स के न्यू डेवलपमेंट बैंक का मुख्यालय कहाँ स्थित है?

(A) शंघाई

(B) नई दिल्ली

(C) ब्राजीलिया

(D) मॉस्को

उत्तर – (A)

NOTE : ब्रिक्स के न्यू डेवलपमेंट बैंक का मुख्यालय शंघाई में स्थित है। इसे फोर्टेलिजा घोषणापत्र (ब्राजील) के द्वारा स्थापित किया गया था, जिसका उद्देश्य उभरती अर्थव्यवस्थाओं के बुनियादी ढाँचा परियोजनाओं के लिए ऋण प्रदान करना है। इसकी घोषणा वर्ष 2014 के ब्रिक्स सम्मेलन (फोर्टेलिजा, ब्राजील) में की गई थी।

42. G-20 समूह 20 बड़ी अर्थव्यवस्थाओं से मिलकर बना है। इसे किसके द्वारा प्रतिनिधित्व प्रदान किया जाता है?

(A) केवल प्रधानमंत्रियों के द्वारा

(B) केवल वित्त मंत्रियों के द्वारा

(C) वित्त मंत्रियों और केन्द्रीय बैंक के गर्वनरों के द्वारा

(D) राज्यों के प्रमुखों के द्वारा

उत्तर – (D)

NOTE : G-20 समूह विश्व की 20 बड़ी अर्थव्यवस्थाओं से मिलकर बना है। इसकी स्थापना वर्ष 1999 में की गई, जिसे राज्यों के प्रमुखों के द्वारा प्रतिनिधित्व प्रदान किया जाता है। इसका उद्देश्य, अंतर्राष्ट्रीय वित्तीय स्थिरता को बनाए रखना है। भारत भी इसका सदस्य राष्ट्र है।

